
БАТА КЫЛУУ (БАТА ТИЛӨӨ)
“Жамгыр менен жер көгөрөт, бата менен эл көгөрөт” (макал). Бата тиле – ичип бүттүк. Эми аш ичкендерден жылуу сөз, ак тилек сурап кал – дегенди туюндурат. Мисалы, бата тилөө көбүнчө суу куючу балдарга карата айтылат. Отургандар ичип-жеп бүткөндөн кийин бала тура калып, алакан жайып “Оомийин?!” – дейт. Эл жапырт алакан жайып: “Бысмылда, оо-мийин аллохбар!” – деп келишип: “Бак карасын, кыдыр даарысын, өмүрүң узак, таалайлуу бол, эчтекеден кем болбо?” – Мына минтип бата берүү карыялардын, байбичелердин салты эле. Бата тилеген бала эл жапырт бата кылып бүтмөйүн алаканын жайып, эң акырында жүзүнө эки алаканды тийгизет. Азыр деле “балам, тура калып, бата тиле (бата сура) дейбиз. Өзгөчө шаардыктар билинээр-билинбес эле ооз учунан “оо-мийин” демиш болушат. Көңүлдөнүп бата тилөө жок. Бата тиле демекчи, муну динге байланыштырып жүрүшөт. Бул элдик педагогика.

